
 
နိုဝင်ဘာ ၆၊ ၂၀၁၈ 

 
အမေရိကန်သံရုံးနှင့် အာရှဖောင်ဒေးရှင်းတို့ပူးပေါင်း၍ မန္တလေး ဂျက်ဖာဆန်စင်တာ၌ စာအုပ်လှူဒါန်းပွကျဲင်းပခြင်း 

 
မန္တလေး၊ မြန်မာ။ ။ မြန်မာနိုင်ငံအထက်ပိုင်းရှိ အင်စတီကျူးရှင်းများအတွက် အမေရိကန်သံရုံးနှင့် အာရှဖောင်ဒေးရှင်းတို့က 
စာအုပ်ပေါင်း ၁၀,၅၂၇ အုပ်လှူဒါန်းသော အခမ်းအနားတစ်ခု မန္တလေးဂျက်ဖာဆန်စင်တာတွင် ယနေ့ကျင်းပခဲ့ပါသည်။ 
မြန်မာနိုင်ငံအတွင်းရှိ ပြည်နယ်နှင့်တိုင်းဒေသကြီး အားလုံးရှိ အင်စတီကျူးရှင်းများအတွက် ၂၀၁၈ ခုနှစ်အတွင်း အမေရိကန်သံရုံးနှင့် 
အာရှဖောင်ဒေးရှင်းတို့က လှူဒါန်းခဲ့သည့် စာအုပ် စုစုပေါင်း ၄၃,၀၀၀ အုပ်ကျော်ရှိပြီဖြစ်ပါသည်။ 

ယခုလှူဒါန်းသော စီးပွားရေးဆိုင်ရာစာအုပ်များ၊ သမိုင်းစာအုပ်များ၊ ရသစာပေနှင့် ကလေးစာအုပ်များသည် မကွေးတိုင်းဒေသကြီး၊ 
မန္တလေးတိုင်းဒေသကြီး၊ နေပြည်တော်၊ စစ်ကိုင်းတိုင်းဒေသကြီးတို့အပြင် ချင်းပြည်နယ်၊ ကချင်ပြည်နယ၊် ကယားပြည်နယ်နှင့် 
ရှမ်းပြည်နယ်အတွင်းရှိ ကွန်မြူနတီ စာကြည့်တိုက်များ၊ အစိုးရအထက်တန်းကျောင်းများနှင့် တက္ကသိုလ်များအပြင် အစိုးရအေဂျင်စီများ၊ 
အစိုးရမဟုတ်သော အဖွဲ့အစည်းများနှင့် နိုင်ငံရေးပါတီ စာကြည့်တိုက်များ အပါအဝင် အဖွဲ့အစည်းပေါင်း ၁၄၇ ဖွဲ့အတွက်ဖြစ်ပါသည်။  

“အမြင်ကျယ်ပြီး ပညာရည်ပြည့်ဝတဲ့နိုင်ငံသားတွေဆိုတာ ဒီမိုကရေစီတစ်ရပ်ရဲ့အခြေခံအုတ်မြစ်ဖြစ်ပါတယ်။ ပြီးတော့ စာအုပ်တွေဆိုတာ 
ပညာရေးအတွက် မရှိမဖြစ်အရေးပါ ပါတယ်။ စာအုပ်တွေက အမြင်ကျယ်စေပါတယ်၊ ပညာရစေပါတယ်၊ ဖျော်ဖြေမှုပေးပါတယ်၊ 
အသိဉာဏ်တွေ ကြွယ်ဝစေပါတယ်။ အမေရိကန်သံရုံးအနေနဲ့ မြန်မာနိုင်ငံတစ်ဝန်း ပညာရေးကဏ္ဍတိုးတက်ရေးကြိုးစားအားထုတ်မှုမှာ 
ပါဝင်ခွင့်ရတဲ့အတွက် ဂုဏ်ယူဝမ်းမြောက်မိပါတယ်” ဟု အခမ်းအနားဖွင့်လှစ်ရာတွင် အမေရိကန်သံရုံး ပြည်သူ့ရေးရာအရာရှိ ဂျွန်ဂရို့ခ်ျက 
ပြောပါသည်။  

“အာရှဖောင်ဒေးရှင်းရဲ့ အာရှဒေသအတွက်စာအုပ်များ အစီအစဉ်ရဲ့ရည်ရွယ်ချက်က လူငယ်တွေစာဖတ်တာနှစ်သက်စေဖို့ 
ဆောင်ရွက်ရာမှာ ဖြည့်ဆည်းပေးဖို့ပါ။ စီးပွားရေးလုပ်ငန်း၊ ဥပဒေရေးရာကဏ္ဍနဲ့ သိပ္ပံပညာကျွမ်းကျင်မှုတွေမှာ ဗဟုသုတတွေ 
ဖြည့်ဆည်းပေးဖို့ပါ။ သက်မွေးဝမ်းကျောင်းနဲ့ သုတေသနစွမ်းရည်တွေမှာ ပိုမိုထူးချွန်လာစေဖို့ပါ။ အသိပညာအရ ကမ္ဘာတစ်ဝန်း 
ယှဉ်ပြိုင်ရာမှာ လိုအပ်တဲ့အင်္ဂလိပ်စာအရည်အသွေးတွေ ပိုမိုတိုးတက်စေဖို့ပါ” ဟု အာရှဖောင်ဒေးရှင်း၏ Senior Program and 
Operations Officer ဒေါ်မီမီကျော်မြင့်ကရှင်းပြပါသည်။ အာရှဖောင်ဒေးရှင်း၏ အာရှဒေသအတွက်စာအုပ်များ အစီအစဉ်သည် 
မြန်မာနိုင်ငံ၌ ရေရှည် အဆက်မပြတ်ဖော်ဆောင်လာသည့် စာအုပ်လှူဒါန်းသော အစီအစဉ်တစ်ခု ဖြစ်ပါသည်။ အာရှဖောင်ဒေးရှင်းသည် 
ပညာရေးဆိုင်ရာ အင်စတီကျူးရှင်းများအပြင် နိုင်ငံတော်သမ္မတရုံး၊ အစိုးရနှင့်နိုင်ငံရေးအင်စတီကျူးရှင်းများအတွက် 
အထူးအစီအစဉ်အနေဖြင့် စာအုပ်များလည်း ပေးအပ်ခဲ့ပါသည်။  

အမေရိကန်သံရုံးနှင့် အာရှဖောင်ဒေးရှင်းတို့သည် ၂၀၀၇ ခုနှစ်ကစတင်၍ အမျိုးသားစာကြည့်တိုက်နှင့်အတူလက်တွေဲဆာင်ရွက်ကာ 
နိုင်ငံတစ်ဝန်း ပြည်နယ်နှင့်တိုင်းဒေသကြီးအားလုံးရှိ ပညာရေးဆိုင်ရာအဖွဲ့အစည်းနှင့် အင်စတီကျူးရှင်းပေါင်း ၄၀၀ ကျော်အတွက် 
အင်္ဂလိပ်ဘာသာဖြင့် ပုံနှိပ်ထားသော စာအုပ်ပေါင်း ၂၃၅,၀၀၀ ကျော်လှူဒါန်းခဲ့ပြီးဖြစ်ပါသည်။  



နိုဝင်ဘာ ၁ ရက်ကလည်း ဧရာဝတီတိုင်းဒေသကြီး၊ ပဲခူးတိုင်းဒေသကြီး၊ နေပြည်တော်၊ တနင်္သာရီတိုင်း ဒေသကြီး၊ ရန်ကုန်တိုင်းဒေသကြီး၊ 
ကရင်ပြည်နယ်၊ မွန်ပြည်နယ်နှင့် ရခိုင်ပြည်နယ်အတွင်းရှိ ပညာရေးဆိုင်ရာ အဖွဲ့အစည်းများအတွက် အမေရိကန်သံရုံးနှင့် 
အာရှဖောင်ဒေးရှင်းတို့က ရန်ကုန်အမေရိကန်စင်တာ၌ စာအုပ်ပေါင်း ၁၁,၀၀၀ ကျော်လှူဒါန်းခဲ့ပြီးဖြစ်ပါသည်။  

### 

 


